დანართი N1

[bookmark: _GoBack]დაინტერესებული პირების მიერ კომენტარებისა და მოსაზრებების საქართველოს ეროვნული ბანკისათვის 
მიწოდების ფორმა საჯარო კონსულტაციების ფარგლებში

· გამოქვეყნებული ნორმატიული აქტის პროექტთან დაკავშირებით, საქართველოს ეროვნული ბანკისათვის (შემდგომში - ეროვნული ბანკი) მოსაზრებებისა და კომენტარების მოწოდება უნდა განხორციელდეს ამ ფორმის მიხედვით[footnoteRef:1]. ეროვნული ბანკი განიხილავს და უპასუხებს მხოლოდ ამ ფორმის შესაბამისად მოწოდებულ არგუმენტირებულ კომენტარებსა და მოსაზრებებს. ავტორის იდენტიფიცირების გარეშე მოწოდებული მოსაზრებები/კომენტარები არ განიხილება.  [1:  დაინტერესებულ პირებს შეუძლიათ, სურვილისა და საჭიროების შემთხვევაში, ამ ფორმას ცალკე დოკუმენტის სახით დაურთონ უფრო ვრცელი კომენტარი/მოსაზრება/კვლევა] 

· ნორმატიული აქტის პროექტთან დაკავშირებით, შესაბამისი სექტორის წარმომადგენლების მიერ მოწოდებული მოსაზრებები/კომენტარები ეროვნული ბანკის ოფიციალურ ვებგვერდზე გასაჯაროვდება ავტორის (შესაბამისი სექტორის წარმომადგენელი/საზედამხედველო სუბიექტი) იდენტიფიცირებით. სხვა დაინტერესებული პირების მიერ წარმოდგენილი მოსაზრებები/კომენტარები ავტორის იდენტიფიცირებით მხოლოდ მათი თანხმობის შემთხვევაში გასაჯაროვდება, რის შესახებაც ცხადად უნდა იყოს გამოხატული მათ მიერ მოსაზრებების/კომენტარების ეროვნული ბანკისთვის მიწოდებისას (გთხოვთ, მონიშნოთ შესაბამისი გრაფა). თანხმობის არ არსებობის შემთხვევაში, ეროვნულმა ბანკმა მოწოდებული მოსაზრებები შესაძლოა არ განიხილოს, ხოლო, განხილვის შემთხვევაში, შესაძლოა ავტორის მაიდენტიფიცირებელი მონაცემების მითითების გარეშე გამოაქვეყნოს. ამასთან, თუ კონკრეტული მოსაზრება/კომენტარი მოიცავს/შეეხება თქვენთვის სენსიტიურ, კონფიდენციალური ხასიათის ინფორმაციას, რომლის გასაჯაროებაც არ გსურთ, გთხოვთ,  „სხვა კომენტარის“ გრაფაში  ცხადად მიუთითოთ აღნიშნულის შესახებ და დაასაბუთოთ.
· ეროვნული ბანკი, მოწოდებული მოსაზრებების/კომენტარების პროექტში გათვალისწინების თაობაზე, როგორც წესი, შეიმუშავებს და თავის ოფიციალურ ვებგვერდზე გამოაქვეყნებს საპასუხო შემაჯამებელ დოკუმენტს.  
· დაინტერესებული პირების მიერ მოსაზრებების/კომენტარების წარმოდგენა, არ ავალდებულებს ეროვნულ ბანკს ნორმატიული აქტის პროექტში მათ გათვალისწინებას. ამასთან, ეროვნული ბანკი უფლებამოსილია კვლავ გადაამუშაოს გამოქვეყნებული ნორმატიული აქტის პროექტი. 

გთხოვთ, მიუთითოთ აცხადებთ თუ არა თანხმობას, რომ ეროვნულმა ბანკმა თქვენ მიერ მოწოდებული მოსაზრებები/კომენტარები (გარდა სენსიტიური/კონფიდენციალური ხასიათის მოსაზრებებისა/კომენტარებისა) ეროვნული ბანკის ოფიციალურ ვებგვერდზე გამოაქვეყნოს თქვენი მაიდენტიფიცირებელი მონაცემების მითითებით?[footnoteRef:2]  [2:  ივსება მხოლოდ იმ დაინტერესებული პირების შემთხვევაში, რომლებიც არ არიან შესაბამისი სექტორის წარმომადგენლები/საზედამხედველო სუბიექტები] 

☐ კი 
☐ არა
* დაინტერესებულ პირს უფლება აქვს, ნებისმიერ დროს, ყოველგვარი განმარტების ან დასაბუთების გარეშე გამოიხმოს მის მიერ გაცემული თანხმობა.







	

კომენტარის/მოსაზრების ავტორი[footnoteRef:3] [3:  სექტორის წარმომადგენლის/საზედამხედველო სუბიექტის შემთხვევაში, უნდა მიეთითოს შესაბამისი სექტორის წარმომადგენლის/საზედამხედველო სუბიექტის დასახელება] 

	
ნორმატიული აქტის პროექტის შესაბამისი ნორმა/მუხლი
	
ნორმატიული აქტის პროექტის დასახელება, რომელთან დაკავშირებითაც ხდება მოსაზრების/კომენტარის მოწოდება
	
ნორმატიული აქტის პროექტში მოთხოვნილი ცვლილება/ალტერნატიული შემოთავაზება
	
მოთხოვნილი ცვლილების/ალტერნატიული შემოთავაზების დასაბუთება
	
სხვა კომენტარი
	

საქართველოს ეროვნული ბანკის პოზიცია

	სს „საქართველოს ბანკი“


	მუხლი 2, პუნქტი 41
	„პირის გათვითცნობიერებულ ინვესტორად აღიარების წესის დამტკიცების შესახებ“ საქართველოს ეროვნული ბანკის პრეზიდენტის 2020 წლის 16 დეკემბრის №223/04 ბრძანებაში ცვლილების შეტანის თაობაზე
	
	
	გთხოვთ, დაგვიზუსტოთ,
შესაძლებელია თუ არა  გათვითცნობიერებულ ინვესტორად მიჩნევის/აღიარების დოკუმენტის მიღება როგორც მატერიალურად, ისე დისტანციური საკომუნიკაციო საშუალების მეშვეობით (ელექტრონულად)?
	გათვითცნობიერებულ ინვესტორად მიჩნევის/აღიარების დოკუმენტის მიღება და გაცემა შესაძლებელი იქნება როგორც მატერიალურად, ისე ელექტრონულად. ამასთან, დოკუმენტი უნდა აკმაყოფილებდეს „ფასიანი ქაღალდების ბაზრის შესახებ“ საქართველოს კანონის მე-2 მუხლის 51-ე და 511 ქვეპუნქტებით განსაზღვრულ წერილობითი ფორმის მოთხოვნებს. 



	სს „საქართველოს ბანკი“
	მუხლი 2, პუნქტი 42
	„პირის გათვითცნობიერებულ ინვესტორად აღიარების წესის დამტკიცების შესახებ“
	
	
	გთხოვთ, დაგვიდასტუროთ, რომ გათვითცნობიერებულ ინვესტორად მიჩნევის/აღიარების დამადასტურებელი დოკუმენტის გამოყენების 1 წლიანი და 6 თვიანი ვადები ვრცელდება მხოლოდ 2.41 პუნქტის შესაბამისად აღიარებულ  გათვითცნობიერებულ ინვესტორებზე.
	გათვითცნობიერებულ ინვესტორად მიჩნევის/აღიარების დამადასტურებელი დოკუმენტის გამოყენების 1 წლიანი და 6 თვიანი ვადები ვრცელდება მხოლოდ 2.41 პუნქტის შესაბამისად აღიარებულ  გათვითცნობიერებულ ინვესტორებზე.

	სს „საქართველოს ბანკი“
	მუხლი 2, პუნქტი 43
	„პირის გათვითცნობიერებულ ინვესტორად აღიარების წესის დამტკიცების შესახებ“ საქართველოს ეროვნული ბანკის პრეზიდენტის 2020 წლის 16 დეკემბრის №223/04 ბრძანებაში ცვლილების შეტანის თაობაზე

	პასუხისმგებლობა პირის ამ მუხლის 41 პუნქტის შესაბამისად გათვითცნობიერებულ ინვესტორად მიჩნევისთვის/აღიარებისთვის ეკისრება ფასიანი ქაღალდების ბაზრის შუამავალს, რომელიც  გასცემს გათვითცნობიერებულ ინვესტორად მიჩნევის/აღიარების დამადასტურებელ დოკუმენტს.
	ვფიქრობთ, რომ 41 პუნქტის მიზნობრიობა დაიკარგება, თუ პასუხისმგებლობა დაეკისრება ფასიანი ქაღალდების ბაზრის იმ შუამავალს, რომელიც ეყრდნობა  გათვითცნობიერებულ ინვესტორად მიჩნევის/აღიარების დამადასტურებელ დოკუმენტს. შემოღებული პუნქტის მიზანია, ფასიანი ქაღალდების ბაზრის შუამავალი დაეყრდნოს სხვა შუამავლის მიერ განხორციელებულ შეფასებას, ისე, რომ თავად არ მოუწიოს პირის გათვითცნობიერებულ ინვესტორად მიჩნევისთვის საჭირო პროცედურების (შემდგომში - პროცედურები) განხორციელება. თუ პასუხისმგებლობა არ დაეკისრება დოკუმენტის გამცემს, მაშინ შუამავალს, რომელიც ეყრდნობა დოკუმენტს, ხელახლა მოუწევს პროცედურების ჩატარება, რათა დარწმუნებული იყოს გაცემული დოკუმენტის სისწორეში, რაც აზრს უკარგავს  2.41 პუნქტს.
	
	[bookmark: OLE_LINK1][bookmark: OLE_LINK2]წინამდებარე ჩანაწერით არ გამოირიცხება თავდაპირველად პირის გათვითცნობიერებულ ინვესტორად ამღიარებლის პასუხისმგებლობა. ასევე, ნებისმიერი ფასიანი ქაღალდების ბაზრის შუამავალი კვლავ ვალდებულია, დარწმუნდეს, რომ ინვესტორი ნამდვილად არის გათვითცნობიერებული. ცვლილების პროექტი შუამავალს საშუალებას აძლევს, დაეყრდნოს სხვა შუამავლის შეფასებას, თუკი ჩათვლის, რომ აღნიშნული შეფასება მოცემული მომენტისათვის სანდოა. აღნიშნული ვერ და არ უნდა იწვევდეს ისეთი პირის გათვითცნობიერებულ ინვესტორად მიჩნევას, რომელსაც თავდაპირველად ეს სტატუსი მიენიჭა არასწორად ან რომელიც იმ მომენტში, როდესაც შუამავალს სურს დაეყრდნოს სხვა შუამავლის მიერ თავდაპირველად გაკეთებულ შეფასებას, აღარ აკმაყოფილებს გათვითცნობიერებული ინვესტორის კრიტერიუმებს. 

	შპს „თიბისი კაპიტალი“ 
შპს „თიბისი აქტივების მართვა“ 
სს „თიბისი ბანკი“
	მუხლი 2, 42 „ა“ და „ბ“ ქვეპუნქტები 

	„პირის გათვითცნობიერებულ ინვესტორად აღიარების წესის დამტკიცების შესახებ“ საქართველოს ეროვნული ბანკის პრეზიდენტის 2020 წლის 16 დეკემბრის №223/04 ბრძანებაში ცვლილების შეტანის თაობაზე 

	42. ფასიანი ქაღალდების ბაზრის შუამავალი ფასიანი ქაღალდების ბაზრის სხვა შუამავლის მიერ განხორციელებულ შეფასებას შეიძლება დაეყრდნოს: 
ა) თუ პირი ფასიანი ქაღალდების ბაზრის სხვა შუამავლის მიერ გათვითცნობიერებულ ინვესტორად მიჩნეული იქნა ამ მუხლის პირველი ან მე-2 პუნქტის საფუძველზე, ფასიანი ქაღალდების ბაზრის სხვა შუამავლის მიერ გაცემული ცნობიდან 1 წლის განმავლობაში; 
ბ) თუ პირი ფასიანი ქაღალდების ბაზრის სხვა შუამავლის მიერ გათვითცნობიერებულ ინვესტორად აღიარებულ იქნა ამ მუხლის მე-3 პუნქტის საფუძველზე, ფასიანი ქაღალდების ბაზრის სხვა შუამავლის მიერ გაცემული ცნობიდან 1 წლის განმავლობაში.
	განმარტებითი ბარათის მიხედვით, მითითებული ცვლილებების ერთ-ერთ მიზანს წარმოადგენს ის, რომ მარეგულირებელი ჩარჩო ერგებოდეს ფასიანი ქაღალდების ბაზრის მონაწილეთა საჭიროებებს და ხელს უწყობდეს მათ ეფექტიან მუშაობას. მითითებული კანონპროექტის მიზანს ასევე წარმოადგენს ის, რომ კლიენტს ჰქონდეს შესაძლებლობა, ფასიანი ქაღალდების ბაზრის შუამავლისგან მიიღოს დასტური დოკუმენტის სახით, რომ ის არის გათვითცნობიერებული ინვესტორი; ფასიანი ქაღალდების ბაზრის სხვა შუამავალს კი აღნიშნული დოკუმენტით შეეძლება იხელმძღვანელოს კლიენტისთვის მომსახურების გაწევის დროს და ამ კუთხით გამარტივდეს პროცესი როგორც ინვესტორისთვის, ისე ფასიანი ქაღალდის ბაზრის შუამავლისთვის. მითითებული პუნქტის ცვლილებას ვითხოვთ ორ 
ნაწილში შემდეგი მიზეზების გამო: 
1. ვადა, რომლის განმავლობაშიც ფასიანი ქაღალდების ბაზრის შუამავალი შესაძლოა დაეყრდნოს ფასიანი ქაღალდების ბაზრის სხვა შუამავლის მიერ გაცემულ ცნობას - გთხოვთ, მითითებულ შემთხვევაში ვადა გაიზარდოს 6 თვიდან 1 წლამდე. მოცემული 6 თვიანი ვადა შეაფერხებს პროცესს; კერძოდ, ექვს თვეში ერთხელ ინვესტორსა და ფასიანი ქაღალდების ბაზრის შუამავალს შორის საჭირო გახდება განახლებული ცნობის წარმოდგენა. იმისათვის, რომ გამარტივდეს პროცესი როგორც ინვესტორისთვის, ისე ფასიანი ქაღალდების ბაზრის შუამავლისთვის და ნამდვილად ეფექტურად წარიმართოს, მნიშვნელოვანია რომ აღნიშნული ვადა გაიზარდოს 6 თვიდან 1 წლამდე. 
ვადის ათვლის მომენტი - კანონპროექტის არსებული რედაქციიდან, გამომდინარეობს, რომ ფასიანი ქაღალდების ბაზრის შუამავალმა მხოლოდ იმ შემთხვევაში შეიძლება გამოიყენოს ფასიანი ქაღალდების ბაზრის სხვა შუამავლის გაცემული ცნობა, თუ ფასიანი ქაღალდების ბაზრის სხვა შუამავლის მიერ პირი გათვითცნობიერებულ ინვესტორად მიჩნეულ/აღიარებულ იქნა ბოლო 1 წლის/6 თვის განმავლობაში. მოგეხსენებათ, რომ რიგ შემთხვევებში ინვესტორად აღიარება შესაძლოა მოხდეს ცნობის გაცემამდე და ცნობის გაცემის მომენტში აღნიშნული ინვესტორი კვლავ აკმაყოფილებდეს გათვითცნობიერებული ინვესტორის სტატუსს, თუმცა მისი აღიარება მოხდა უფრო ადრე. შესაბამისად, ჩანაწერი, რომ მაქსიმალურად ეფექტური იყოს ფასიანი ქაღალდების ბაზრის შუამავლებისთვის და მისი აღსრულებაც რისკებს არ უკავშირდებოდეს, მიგვაჩნია, რომ ჩვენი შემოთავაზებული რედაქცია უფრო ეფექტურად იმუშავებს აღნიშნული მიმართულებით. მუხლის მიზნიდან გამომდინარე, ვადის განსაზღვრას აქვს ის მნიშვნელობა, რომ დადგინდეს, კონკრეტული ფასიანი ქაღალდის ბაზრის შუამავლის მიერ როდის იქნა ესა თუ ის პირი მიჩნეული გათვითცნობიერებულ ინვესტორად. თუ ფასიანი ქაღალდის ბაზრის შუამავალი გასცემს ცნობას პირის გათვითცნობიერებულ ინვესტორად კვალიფიკაციის თაობაზე, ეს უკანასკნელი გულისხმობს რომ მიუხედავად პირის გათვითცნობიერებულ ინვესტორად აღიარების თარიღისა, ის ცნობის გაცემის მომენტში მიჩნეულია გათვითცნობიერებულ ინვესტორად. აქედან გამომდინარე, შემოთავაზებული ცვლილება უკეთ ფარავს კანონპროექტის მიზანსა და რისკებისგან თავის დაზღვევის ნაწილსაც და ურთიერთობას ხდის უფრო მოქნილს.
	
	ცნობის გაცემის ვადები გამომდინარეობს იმ კრიტერიუმებიდან, რომლის თანახმადაც ხდება პირის გათვითცნობიერებულ ინვესტორად აღიარება/მიჩნევა. მაგალითისათვის, მე-2 მუხლის მე-3 პუნქტის თანახმად, პირი გათვითცნობიერებულ ინვესტორად შესაძლოა აღიარებულ იქნეს მითითებული 3 კრიტერიუმიდან სულ მცირე 2-ის არსებობის შემთხვევაში. მათგან ერთ-ერთ მოთხოვნას წარმოადგენს, რომ უკანასკნელი ოთხი კვარტალის განმავლობაში პირს თავად უნდა ჰქონდეს განხორციელებული კვარტალში, სულ მცირე, 10 ტრანზაქცია, რომელთა ჯამური ღირებულება უნდა შეადგენდეს, სულ მცირე, 200 000  ლარს. ასევე, პირის ფასიანი ქაღალდებისა და ფინანსური ინსტრუმენტების პორტფელის ღირებულება, რომელიც ამ ქვეპუნქტის მიზნებისათვის მოიცავს ფასიან ქაღალდებს/ფინანსურ ინსტრუმენტებს და საბანკო დეპოზიტებს, უნდა შეადგენდეს, სულ მცირე, 1 000 000 ლარს. აღნიშნული კრიტერიუმები, მათი შინაარსიდან გამომდინარე, მოითხოვს მჭიდრო მონიტორინგს, რადგან შესაძლებელია, რომ პირი თავდაპირველად აღიარების მომენტისათვის აკმაყოფილებდა აღნიშნულ წინაპირობებს, თუმცა მდგომარეობა შესაძლოა მკვეთრად განსხვავებული იყოს იმ მომენტში, როდესაც შუამავალს სურს დაეყრდნოს სხვა შუამავლის მიერ თავდაპირველად გაკეთებულ შეფასებას. შესაბამისად, საქართველოს ეროვნული ბანკი მიიჩნევს, რომ ექვსთვიანი ვადა არის საკმაოდ მოქნილი, იქიდან გამომდინარე, რომ წინამდებარე მდგომარეობა შესაძლოა მკვეთრად შეიცვალოს დროის მოკლე მონაკვეთში.
რაც შეეხება ვადის ათვლის საწყის წერტილს, ეროვნული ბანკი მოცემულ შემთხვევაშიც ეყრდნობა პირის გათვითცნობიერებულ ინვესტორად მიჩნევის კრიტერიუმების მერყევადობას. ის, რომ პირი მიჩნეულ იქნა გათვითცნობიერებულ ინვესტორად, არ გულისხმობს იმას, რომ იგი შემდგომშიც დროის ნებისმიერ მონაკვეთში აკმაყოფილებს წესით დადგენილ კრიტერიუმებს.

აქვე დავაზუსტებთ, რომ თუ როდის უნდა აკმაყოფილებდეს პირი გათვითცნობიერებული ინვესტორის კრიტერიუმებს, დამოკიდებულია შესაბამისი კანონმდებლობის მოთხოვნებზე. მაგალითად, ფასიანი ქაღალდების საჯარო შეთავაზების ჭრილში, „ფასიანი ქაღალდების ბაზრის შესახებ“ კანონის ფარგლებში, ინვესტორის სტატუსი რელევანტურია ფასიანი ქაღალდების შეთავაზებისას. ამისგან განსხვავებით, „საინვესტიციო ფონდების შესახებ“ კანონის ფარგლებში, ინვესტორის სტატუსი რელევანტურია როგორც შეთავაზებისას, ისე ფონდის არსებობის მთელი ციკლის განმავლობაში.



